
Je la Zamenhof-festa renkontigo en Bjalistoko estis

proklamita la Esperantisto de la jaro 2021. Halina Gorecka
ricevis ¢i tiun prestigan titolon “pro la senlaca laboro por

la eldonejo “Sezonoj” (121 libroj) kaj la revuo “La Ondo de
Esperanto” (309 numeroj)”. La supra foto montras §in en la
skanseno “Malyje Korely” apud Arhangelsko, kie $i ¢i-atitune
partoprenis nefrologian konferencon (Foto: Oksana Suhareva).



Halina Gorecka:

La Esperantisto
de la Jaro 2021

La Ondo de Esperanto en 1998 iniciatis Ciujaran
proklamadon de la Esperantisto de la Jaro. Al €i tiu
projekto aligis reprezentantoj de diversaj tendencoj
en la Esperanto-komunumo kaj sendependaj kom-
petentuloj.

Kiel la unua lalireato en 1998 estis elektita Wil-
liam Auld. En 1999 lin sekvis Keppel Enderby. En
2000 estis distingitaj tri personoj: Hans Bakker, Mauro La Torre kaj Jouko Lindstedt.
Poste lalireatigis Osmo Buller (2001), Michel Duc Goninaz (2002), Dafydd ab lago
(2003), Helmar Frank (2004), Povilas Jegorovas (2005), Bertilo Wennergren (2006),
Peter Zilvar (2007), llona Koutny (2008), Aleksander Korjenkov (2009), Katalin
Kovats (2010), Dennis Keefe (2011), Peter Baladz (2012), Mark Fettes (2013), Mi-
reille Grosjean (2014), Chuck Smith (2015), Stefan MacGill (2016), Trezoro Huang
Yinbao (2017), Hori Jasuo (2018), Anna Lowenstein (2019) kaj Fernando Maia Jr.
(2020).

En 2021 la elektado de la Esperantisto de la Jaro okazis por la 24a fojo. Ci-jare
17 kandidatigantoj proponis rekordan nombron de 26 kandidatoj, al kiuj 17 elekt-
antoj jene donis siajn vocojn:

Halina Gorecka — 6 voc&oj
Ahmad Mamduhi, Jérémie Sabiyumva — po 5 vo€oj
Floréal Martorell — 4 voé€oj
llia Sumilfia Dewi, Barbara Pietrzak — po 3 vo€oj
Tri kandidatoj ricevis po du vo€ojn, sep kandidatoj ricevis po unu vo€on.

La Ruslanda esperantistino Halina Gorecka estas elektita pro la senlaca labo-
ro por la eldonejo Sezonoj (121 libroj) kaj la revuo La Ondo de Esperanto (309
numeroj), kies eldonanto kaj administranto i estas. Dum la jaroj 1998-2017 Halina
Gorecka estis sekretario de la elektokomisiono pri La Esperantisto de la Jaro, kaj
lali la regularo la komisionanoj tiutempe ne rajtis proponi Sin kiel kandidaton por €i
tiu titolo.

Gratulon al la Esperantisto de la Jaro 2021 Halina Gorecka!

Pawet Fischer-Kotowski
sekretario



“La pandemio efikis duflanke:
negative kaj pozitive”

Intervjuo kun Halina Gorecka, la Esperantisto de la Jaro 2021

Kiel vi reagis, kiam vi eksciis, ke vi estas la Esperantisto de la Jaro 2021?
Dum dudek jaroj vi estis sekretario de la elektokomisiono, kaj vi estis tiu,
kiu sciigis la latireatojn pri ilia elektigo. Tio estas agrabla tasko (mi ja bone
scias!), kiel estas ce la alia flanko?

Prave, dudek fojojn mi anoncis la rezulton de la vica elektado, kaj varmigas mian
koron la memoro pri €i-okazaj telefonaj interparoloj kun Bill Auld ati Michel Duc
Goninaz, kiu Serce demandis, €u la esperantisto nur de la jaro, ne de la jardeko?
Ni uzis la Zamenhof-festojn por solene anonci la rezulton en Jekaterinburgo, Kali-
ningrado, Kaulno, Berlino... Kaj tute surprizan sciigon mi ricevis de vi, Pallo, pri la
atribuo de la titolo al mi. Sincere, mi neniam pensis al revis pri tia honoro, ja estas
tiom da indaj personoj, des pli, ke mi neniel elstaris en la finiganta jaro. Mi tutanime
dankas al la elekta komisiono pro la honoro kaj dedi€as €i tiun elekton al miloj da
senlacaj pacaj batalantoj en diversaj roloj kaj pozicioj sur tre diversaj kampoj.

Kiujn kandidatojn vi mem proponus por Esperantisto de la Jaro 2021?

Se mi estus membro de la elekta komisiono, mi konsiderus tiujn aktivadojn, kiuj
estis aparte gravaj pro la pandemio kaj kandidatigus jenajn personojn: Petro Balaz
pro la kreo de la virtual-kongresa sistemo, kunordigo kaj kapabligo de la teamo kiu
Ci-jare migris al alia urbo; Aleksander Korjenkov pro la €iutaga aperigo de informoj
en nia novajretejo kaj pro lia dalra tradukado de defie malfacilaj tekstoj, Ci-jare:
Pasternak, Solfenicyn, Rasputin kaj Jerofejev. (Petro kaj Aleksander lalireatigis pli
frue, sed kial ne denove? Nombru la Orajn Pilkojn de Messi kaj Ronaldo en la futba-
la mondo.) Vivigo de niaj kulturcentroj estas grava tasko kaj tre malfacila en la nunaj
kondi€oj, tial inter miaj kandidatoj estus Bert Schumann, kies laboro kun la sindon-
ema teamo ebligis subteni la funkciadon de la kastelo Greziljono, fari riparlaborojn
kaj dadrigi la tradiciajn arangojn en la kastelo malgrati la malfacilaj cirkonstanco.

Mi jam havis la okazon intervjui vin antali du jaroj okaze de via jubileo. La
tiama intervjuo titoligis “Hobio, kiu igis profesio”. Efektive, vi estas inter la
bonSanculoj, kiuj perlaboras la monon per Satata aktivado (kaj ricevas pre-
mion por tio!). Kiel vi klarigas al neesperantistaj amikoj pri kio vi okupigas?
Mia medio dum jardekoj estis €efe esperantista, kaj okazoj mencii mian laboron
ekster €i tiu medio ne estis tro oftaj. Oni miras, ke eblas vivteni sin per la eldona
agado (Cefe esperantistoj pri tio miras, sciante la etecon de nia merkato), kaj iuj ne

nur miras, sed admiras. Kutime mi diras, ke mi kaj mia edzo eldonas (inter)lingv-
istikan revuon por malvasta rondo de fakuloj, se oni plu scivolemas, mi aldonas, ke
gia enhavo rilatas al la lingvo Esperanto kaj al la agadoj €irkad §i.

Kiam ni interparolis antaii du jaroj, la pandemio estis ekster nia imagopovo
kaj nun gi forte influas nian éiutagecon. Cu la novaj cirkonstancoj sangis ion
en via laboro? Kaj kiel vi taksas ilian influon al la Esperanto-movado?

La pandemio grave influis al nia laboro, kaj tiu influo estas negativa. Kvankam ni
ne bezonis reorganizi nian “internan” laboron, ja dum tridek jaroj ni laboras hejme
€e komputilo kaj tenas kontaktojn per interreto (ekde 1993). Sed librovendoj Srum-
pis pro limaj kaj postaj obstakloj, ankall neokazigo de €eestaj arangoj kontribuis al
tio. Ni devis prokrasti presadon de la planitaj libroj kaj estas kontentaj, ke ni jam pli
frue, antall la pandemio, transiris al elektronika eldonado de La Ondo de Esperanto.

Se paroli pri la influo al la Esperanto-movado generale, la pandemio efikis du-
flanke: negative kaj pozitive. Unu el la pla€aj flankoj de la Esperanto-aktivado estas
renkontigoj. Dum la pandemio kunvenoj maleblis, la planitaj arangoj, inkluzive de
la UKoj, estis nuligitaj, kaj oni sukcese adaptis sin al la situacio okazigante retajn
kunvenojn kaj virtualajn kongresojn. Unuflanke tio ebligis partoprenon sen limaj,
vizaj, financaj baroj, sed perdigis la sento de homa proksimeco kaj varmeco, kiam
brakumo estas ne virtuala, sed reala. Aliflanke, abundo de retkunvenoj kondukas al
lacigo pro la virtualeco kaj al apatio, malplii§as kvanto de retejaj vizitantoj. Interesas
min, kiujn vizit-statistikojn dum la pandemia periodo notas Esperantaj retaj radioj.

Esperanto certe okupas multan tempon en via vivo. Cu vi havas liberan
tempon? Se jes, kiuj estas viaj plej gravaj okupoj ekster Esperantujo?

Post transiro al la sezona eldonritmo de La Ondo mi havas pli multe da tempo
por mia aktivado en la pacienta movado, kie mi utiligas miajn spertojn el la Esper-
anto-movado: ekde sekretariado kaj kunordigado §is gvidado de projektoj kaj de nia
organizajo, aldone verkado, redaktado kaj similaj aferoj. Veran hobion, kiel pupfar-
ado, trikado, pentrado k. s. mi ne havas. Mi Satas vojagi, promeni piede, iom bicikli,
viziti artmuzeojn kaj aliajn interesajn lokojn. En Kaliningrado mi ekSatis printempon
kaj fruan someron, kiam floradas arboj kaj arbustoj, kaj mi guas tion.

Ne povas manki la tradiciaj demandoj... Kiujn tri librojn en Esperanto vi kun-
portus al nelogata insulo?

Ne estas facila demando al la iama direktoro de la Kolektiva Esperanto-Biblio-
teko, kiun mi flegis en Jekaterinburg-Sverdlovsk, ja tra miaj manoj pasis tiomego da
libroj. Hm... nu, la novelaro Kain kaj Abel de Sandor Szathmari por revoki memorojn
pri la rondo de la junaj uralaj literaturSatantoj, Homarano de Aleksander Korjenkov
por koncentri sin je la grandioza personeco de Zamenhof, kaj Studoj pri la Esper-
anta literaturo de Vilmos Benczik.



| ryea
DILIGENTA
KoL EcGARO

La antatilasta demando: kiujn planojn vi havas?

Se temas pri Esperanto, miaj planoj ne §angigis de tiuj, anoncitaj antal du jaroj
— “mi 8atus iam pretigi almenad unu broSuron surbaze de miaj artikoloj en La Ondo,
eble el la historio de Sukcena Lando. Mi dalrigos kompostadon de recenzoj el la
beletra almanako Sezonoj”. Sed nun mi ne estas tiom optimisma pri reali§o. Mi
esperas, ke ni reaktivigos nian podkastan servon Radio Esperanto.

En esperantistaj retdiskutoj oni vidas multe da pesimismo pro la stagnado aii
krizo en pluraj tradiciaj movadaj strukturoj. Kion vi opinias pri la nuna stato
kaj estonteco de Esperanto?

VerSajne, ni travivas nun la periodon, kiam la novaj agadformoj prenas pli fortan
kaj pli gravan pozicion, sed la malnovaj strukturoj sen §ustatempaj transformoj
velkas kaj ludas malpli gravan rolon. Ci tiu situacio povas éagreniiujn, sed longpers-
pektive subteni la arkaigintajn strukturojn similas al plua persistado pri Cevaloj, kiam
la estonteco klare estis por atitomobiloj. Grandaj strukturoj estas malfacile trans-
formeblaj; mi bedatras, ke mankis politika volo por gustatempe iniciati necesan
transformigon de la tradicia movado, kies stato nun Sajnas simili al agonio. Malgra
tio Esperanto kiel lingvo kaj komunumo havos sian modestan, sed firman lokon en
la mondo, kaj eble estos ankorail okazo por gia nova rolo.

Elektokomisiono de La Esperantisto de la Jaro 2021

Proponantoj

Marija BeloSevi¢ (Kroatio): prezidanto de IKUE

Marek Blahus (Cehio): eksestrarano de E@I, vikimediano, komputila lingvisto, akademi-
ano

Renato Corsetti (Britio): akademiano, eksprezidanto de UEA

Klara Ertl (Hispanio): eksestrarano de TEJO

Albert S. T. Garrido: vicprezidanto de TEJO (Filipinoj/Hispanio)

Edmund Grimley Evans (Britio): akademiano, eksprezidanto de EAB

Maritza Gutiérrez Gonzalez (Kubo): estro de la Esperanto-redakcio de Radio Havano

Lee Jungkee (Koreio): direktoro de Seula Esperanto-Kulturcentro

Vinko Markovo (Francio): prezidanto de la Plenum-Komitato de SAT

Valentin Melnikov (Ruslando): poeto, jurnalisto, tradukanto, recenzisto, akademiano

Barbara Pietrzak (Pollando): radiojurnalisto, redaktoro, akademiano

James Rezende Piton (Brazilo): konsilanto de BEL, aktivulo de Filatelista Esperanto-Ligo

Sibayama Zyun'iti (Japanio): estrarano de JEI, €efredaktoro de La Revuo Orienta

Chuck Smith (Usono/Germanio): kunfondinto kaj teknikestro de Amikumu

Franciska Toubale (Australio): kunlaboranto de la radio 3227

Paulo Sergio Viana (Brazilo): tradukanto kaj preleganto

Cielismo Wang Tianyi (Cinio): prezidanto de IKEF, direktoro de Cina Esperanto-libro-
servo, komitatano de CEL

Elektantoj

Peter Baldz (Slovakio): kunordiganto de E@I

Osmo Buller (Finnlando): eksa Generala Direktoro de UEA

Petr Chrdle (Cehio): posedanto de la eldonejo KAVA-PECH

Agneta Emanuelsson (Svedio): prezidanto de ILEI-SE

Mireille Grosjean (Svislando): eksprezidanto de ILEI, prezidanto de Svisa Esperanto-
Societo

Anne Jausions (Francio): eksprezidanto de OSIEK

Reza Kheir-khah (Tajvano): redaktoro de Formoza Folio

llona Koutny (Pollando): gvidanto de la Interlingvistikaj Studoj Ee UAM

Katalin Kovats (Nederlando): lingvisto, metodologo, redaktoro de edukado.net, akademi-
ano

Liu Haitao (Cinio): profesoro pri (inter)lingvistiko, akademiano

Trezoro Huang Yinbao (Cinio): vicprezidanto de UEA, direktoro de Esperanto-Centro
Ora Ponto

Vasil Kadifeli (Turkio): tradukanto, eldonanto de Turka Stelo

Tahira Masako (Japanio): kunlaboranto de KAOEM

Anna Ritamaki-Sjostrand (Finnlando): prezidanto de kooperativo Esperanto-Gastigejo
en Lesjofors

Roland Rotsaert (Belgio): redaktoro de Monato pri ekonomio

Syézi Keiko (Japanio): membro de la Redakta Fako de JEI, iniciatinto de Libroteko Tokio

Przemystaw Wierzbowski (Pollando): prezidanto de Bjalistoka Esperanto-Societo

Sekretario
Pawet Fischer-Kotowski

Ronda Tablo

=

Multaj el la respondintaj al nia tradicia jarfina enketo menciis,
kiel sukceson, okazigon de virtualaj arangoj en la reto. E¢

se ili estas nur surogata anstatatiajo de la reala kunestado,
retkunvenoj igis bona rimedo por la agado de niaj komitatoj,
estraroj ktp. Cu ¢i tiu moderna labormaniero penetrus en
Esperantujon, se ne okazus la koronvirusa pandemio?



Niaj atingoj kaj malsukcesoj
dum 2020-2021

Dum pluraj jaroj La Ondo de Esperanto petis konatajn Esperanto-aktivulojn respondi
la demandon: “Kiu(j) Esperanto-evento(j) dum la pasinta jaro, lali via opinio, estis la
plej pozitiva(j) kaj la plej negativa(j)?” Sed pro la koronvirusa pandemio, pasintjare
ni decidis ne okazigi nian tradician Rondan Tablon por 2020. Nun ni revenas al la
tradicia “Ronda Tablo” kaj petas respondi, unue, la demandon pri la atingoj kaj mal-
sukcesoj en Esperantujo dum la du pandemiaj jaroj 2020-21, kaj due, la demandon
pri la persona Esperanto-aktivado dum ¢i tiu periodo.

Peter Balaz (Slovakio)
Kunordiganto de E@I

1. Negativa estas certe la enerala nuligo de multegaj Esper-
anto-arangoj, inkluzive de la plej grandaj (UK kaj 1JK) kaj forta
limigo de internaciaj/transnaciaj personaj kontaktoj. Pro tiu €es-
igo de kontaktoj suferis/as ankal personaj interrilatoj, amikecoj
kaj entuziasmo pri Esperanto €e pluraj. Same certe malgrand-
igis kvanto da venditaj sed ankat eldonitaj Esperanto-libroj.

Pozitiva estas la fakto, ke ankal nia movado sukcesis parte
(kaj mirinde rapide) adaptigi al la nova situacio kaj proponis al siaj membroj plurajn
virtualajn arangojn, inkluzive de la plej granda “Virtuala kongreso”, kiun ni ene de
E@I havis la okazon teknike prizorgi.

Virtualaj eventoj ankal donas Sancon al homoj, kiuj pro diversaj kialoj ne povus
partopreni niajn eventojn vive. lli almenad tiel i distance povas senti sin pli proksi-
maj al la komunumo, povas pli aktive partopreni kaj senti la ligon inter ni.

2. Tiu €i jaro (2021) estis por mi (kaj por E@I generale) verSajne la plej malfacila.
Krom adapti§o al la “nova mondo”, kun haltigo de pluraj eventoj, kiujn ni organizas
(kiuj estis/as parto de nia Ciutaga vivo/laboro) ni translokigis al alia urbo en Slo-
vakio (Novéa Dubnica). Kun tio ligigis multaj taskoj, laboroj, kiujn necesis fari apud
la kutima vivo kaj laboro. Ni ekhavis Esperanto-domon, aldone stokejon/arkivon
kaj fine ankal oficejon. La laboroj dalire ne estas finpretaj, tamen ni jam funkcias
“normale”. Sed tiu stre€o kaj Sar§o certe influis €i-jaron.

Ni tamen estas §ojaj, ke la plej komplika parto jam estas malantau ni kaj ke ni
povos en 2022 komenci novan etapon — ankad pli proksiman kunlaboron kun UEA
(ekzemple, pri la organizado de UKoj kaj estonte ankat pri la libroservo). Nia celo
estas multe pli forte fokusigi al poresperanta agado — tien ni direktos niajn fortojn
kaj energion dum sekvaj monatoj kaj jaroj.

Hans Becklin (Usono)
estrarano de ESF,

komitatano A de UEA por TEJO
komitatano € de TEJO
reprezentanto de TEJO ¢e UN

1. Plej pozitivaj estis la interretaj renkonti§oj, kiuj ne nur pro-
vis reprodukti niajn (ofte tedajn kaj neaktivigajn) kongresojn,
sed kiuj alproprigis al si la spiriton de la Zamenhofa revo de
homoj kun homoj, adaptante sin por taligi ne nur al angloj kun
francoj at al rusoj kun poloj, sed al multe pli heterogena, inter-
nacia grupo, kiu konas kulturajn, horzonajn, kaj ekonomiajn barojn multe pli altajn
ol la bonhavaj pioniroj, kiuj renkontigis en Bulonjo. Tion ebligas la elstara retejo
“Eventa Servo”, kies kreintojn mi latdas kiel atguristojn, heroldojn kaj iniciatintojn
de nia nova reta epoko.

Kiel instruisto, mi rimarkas, ke €i tiuj renkonti§oj fakte naskas ofte pli bone Esper-
antistojn, ne nur pro la multe pli granda ofteco de ili, sed ankat pro pli da diverseco
en la parolantaro alfrontita. Ne plu la idiolekto (al idiotolekto) de iu grupo povas
cikatrigi la Esperanton de entuziasma novulo, €ar li povos de la komenco paroli kun
plej diversaj Esperantistoj. Cu sonoru la belfridoj por la klasika klubo funebre? Eble
estas tro frue, €ar multaj kluboj — ekzemple tiuj de Antverpeno, Londono, Noting-
hamo, Cikago, Parizo, Romo, Rio, Seulo ktp — provizas la tutmondan esperantist-
aron per siaj kvalitaj eventoj. Sed pli da kluboj, kiuj palizigis sian aktivadon atend-
ante €eestajn eblojn, nun trovas sin balasto.

2. Persone negativa estis la devo kontenti pri la lokaj biero, vetero, kaj vivo ans-
tatal povi gustumi la bufedon de la mondo. Sed tio, negativa de mia vidpunkto,
estas nur pozitiva por nia klimato kaj por tiuj esperantistoj, kiuj neniam povis esperi
plenan partoprenon en la internacia movado pro foro, politiko, ati ekonomiko. Ciu
medalo du flankojn posedas! Mi partoprenis la du retajn Universalajn Kongresojn,
la tri kongresojn de TEJO (inkluzive de la bonega Retoso, kiu montris la eblan
sukceson de plena dekro€i§o de la Eeestaj normoj), instruis Esperanton al pli ol 100
progresantoj kadre de la unua kaj dua retaj okazigoj de NASK, kaj aldone Ceestis
amason da kunvenoj malpli granda,.

Gi estas demonstra versio de la 136-pada decembra Ondo. Por legi
la tutan gazeton oni devas aboni gin. La jarabono kostas nur 15 etirojn.

Pli detale pri la aboneblo de La Ondo de Esperanto legu en nia retejo:
https://esperanto-ondo.ru/Lo-abon.htm

Ci-decembre, malgraii la pandemio, oni sukcesis festi la vican
naskigdatrevenon de la unua esperantisto ne nur virtuale, sed
ankai en realaj Zamenhof-festaj renkontigoj en pluraj landoj.
Raportojn pri kelkaj el ili legu en la sekvaj pagoj.



Zamenhof-Tagoj revenis al Bjalistoko

La jaro 2021 estis grava jaro por la Bjalistoka Esperanto-Societo (BES). Ne nur
estis la 30-jarigo de la societo, sed ankal la Bjalistokaj Zamenhof-Tagoj denove
okazis €eeste. La tradicia renkonti§o de esperantistoj — organizata Ciujare okaze
de la datreveno de la naskigtago de Zamenhof — estis plene reta en 2020 pro la
pandemio. Kaj Ci-jare, la 22aj Bjalistokaj Zamenhof-Tagoj okazis en Bjalistoko de
la 9a §is la 12a de decembro 2021, danke al la subteno kaj kunlaboro de Bjalistoka
Kulturcentro / Centro Ludoviko Zamenhof kaj Podlahia Libraro Lukasz Gérnicki. La
naskigloko de la iniciatinto de Esperanto feliCe bonvenigis homojn el la tuta Pol-
lando, kaj el aliaj landoj, kiuj venis por prelegi, partopreni en diversaj renkonti§oj
de la programo Erasmus+ al simple por havi agrablan tempon en la kompanio de
aliaj esperantistoj.

La programo ja estis ric¢a kaj varia kun proponoj lat €ies gustoj. La evento ofi-
ciale komencigis vendrede, sed jalide vespere jam estis la malfermo de la eks-
pozicio “30-jarifo de Bjalistoka Esperanto-Societo” kun fotoj kolektitaj speciale por
la okazo. Ankau la biblioteko — Esperanto-Libraro — estis malfermita dum la tuta
renkontigo, tio ebligis libere foliumi al aceti librojn. La plej granda parto de la arango
okazis en la Centro Ludoviko Zamenhof, kiu disponigis al la societo salonon kie
¢irkat kvindek homoj povis spekti prelegojn pri diversaj temoj. Sed danke al la
teknikistoj de la centro, la evento ankal estis rete elsendita, do homoj kiuj ne povis

21

c
(e}
O
o
]
c
M (©
S
A
5 ©
o
. —
©
>
O
e}
e}
o
[N



Ceesti all homoj kiuj maltrafis programo(j)n, havis la eblecon sekvi la eventon €e la
Fejsbuk-pago de la Centro Ludoviko Zamenhof https://mallonge.net/jl.

Pri la prelegoj kaj prezentoj, literaturo estis ripetiganta temo, Tomasz Chmielik
prezentis novajn Esperanto-librojn (inter ili Suistoj de Stanistaw Ignacy Witkie-
wicz), Roman Dobrzynski parolis pri Verda Simio, Przemystaw Wierzbowski rakon-
tis pri la defioj de la tradukado de Solaris de Stanistaw Lem... Kaj ni ne forgesu
la resumon de la literatura konkurso ,Kio okazis, kio okazos?”, dum kiu okazis
enmanigo de premioj kaj prezento de Bjalistokaj Kajeroj (Nell), disdonitaj al Ciuj
partoprenanto;.

Kompreneble, ankali Esperanto farigis la temo de pluraj prezentoj. La parto-
prenantoj aldis pri la graveco de la lingvo Esperanto en la urbo Zagoérnik (Pawet
Nowak), la historio de Esperanto-simboloj kaj kiel krei efikan logotipon (Tim Owen),
al kial Esperanto sukcesis kaj malsukcesis en la mondo (prof. Walter Zelazny).

En sabato, la plej ri€a tago de la arango, aliaj prezentoj kiel la testamento de
Luter (Agnes Réaczkevy-Eotvos), la agado de E@I en Slokavio (Lucas Riviére) al
la projektoj Erasmus+ ankat helpis diversigi la eventon.

Por la artaj programeroj estis invititaj la kantisto JoMo el Tuluzo (Francio), Frey-
Lech Trio kaj Uku-Donaco Bjalistoko, loka muzika ensemblo, kaj Halina R6zanek
kiu ludis la akordionon. Mi estas Lidja, monodramo de Paula Czarnecka pri Lidja
Zamenhof reinterpretis la vivon de la plej juna filino de Ludoviko kaj Klara Zamenhof.

Inter la nemaltrafeblaj kaj fortaj momentoj de la semajnfino estis kompreneble
la solena flormetado al la monumento de L. L. Zamenhof (al kiu ankal partoprenis
la urbestro de Bjalistoko), la tran€ado de la naskigtaga kuko, dum kiu la partopren-
antoj renkontigis kaj babilis neformale kaj amike, kaj la anonco de la Esperantisto
de la jaro 2021, Halina Gorecka.

Dimanco estas tradicie la ekskursa tago, do la partoprenantoj kiuj partoprenis
la virtualan ekskurson pasintjare, povis sperti la viziton de la najbara urbeto Sup-
ra$l eeste &i-jare. Ortodoksa monahejo, muzeo de ikonoj, muzeo de pres-arto kaj
promenado tra la urbeto, gviditaj de I1za Walentynowicz kaj Nina Pietuchowska,
estis inkluzivitaj en la programo, kaj €iuj ajnis qui la tagon. En Bjalistoko, katolika
diservo en Esperanto okazis en la malnova paroha pregejo kaj ankati permesis al
eksterlandanoj konatigi kun alia emblema loko de la urbo.

Krome, estas menciindaj la renkonti§oj de tri projektoj de la programo Erasmus+
en kiuj BES partoprenas kaj kunordigas. Homoj el Francio, Italio, Hispanio, Neder-
lando, Germanio, Britio, Kroatio, Slovakio, Filipinoj venis al Bjalistoko por partopreni
en “Reta Edukado Nun!”, “Volontulado kaj asocia datiripov-evoluo” kaj “Trejnu la
Trejniston!” — renkonti§oj antad kaj post la evento.

Lunde vespere okazis la lingvokafejo, kie la malmultaj partoprenantoj, kiuj restis
en Bjalistoko, kaj lokanoj babilis Esperante en bona etoso.

Ni esperas (re)vidi vin venontjare, kun e€ pli rica kaj interesa programo!

Jeanne Grimaud
22



Litovio: Optimismo kaj espero malgrau la pandemio

La finiganta jaro 2021 estis la dua eksterordinara jaro markita per dalira pandemio.
Kaj la tuta agado de Litoviaj esperantistoj same kiel en la tuta mondo estis stampita
per tio. Tamen la Esperanta agado en Litovio ne €esis kaj €io kutima dalris, kaj
la rezultoj ne estas pli malbonaj ol dum kelkaj antatiaj jaroj. La pandemio en Lito-
vio malfortigas, la limigoj estas nemultaj. Tial la 11-12an de decembro en Katino
povis okazi la 56a Kongreso de Litova Esperanto-Asocio (LEA) kaj la tradiciaj Za-
menhof-Tagoj 2021. Tamen multaj ne kuragis partopreni tiom amasan arangon kaj
rezulte al Katino venis nur 45 esperantistoj el ok Litoviaj urboj — proksimume duono
de la €iujara kutima partoprenantaro.

La prezidanto de LEA Povilas Jegorovas faris la raporton pri la dujara agado de
Litoviaj esperantistoj, €ar pasintjare pro la severaj pandemiaj limigoj la kongreso
kaj Zamenhof-Tagoj ne povis okazi. Tamen €i-sube estas menciitaj agadoj nur en
2021, Car simila artikolo aperis pasintjare pri 2020.

La agado dadiris lal kelkaj €efaj direktoj:

1. Dadris migri tra Litovio ampleksa ekspozicio pri Ludoviko Zamenhof kaj
Esperanto. Dum 2021 §i estis montrita en ok novaj urboj. En €iu urbo §in akom-
panis intensa kaj vasta informa kampanjo pri Zamenhof kaj Esperanto. Ampleksaj
artikoloj aperis en retejoj de tiuj urboj, en retejoj de tiuj institucioj, kie okazadis la

Kalino: Povilas Jegorovas raportas pri la asocia agado en 2020-21 (Marijus Dilba)

ekspozicio (publikaj bibliotekoj, kulturcentroj, muzeoj), en lokaj gazetoj kaj lokaj
novajretejoj k. s. Tiamaniere la tuta logantaro de la konkreta urbo kaj distrikto estis
adekvate informita. En du urboj — Kédainiai kaj BirZai — okazis solenaj inatiguroj de
la ekspozicio kun partopreno de la prezidanto de LEA. Tiu agado datiros ankoral
dum kelkaj jaroj dum kiuj la ekspozicio vizitos €iujn 60 distriktajn urbojn de Litovio
kaj, kompreneble, aliajn gravajn urbojn.

2. La dua grava kaj senprecedenca agado estis la dalirigo de publikigo de la
intervjuoj kun Litoviaj esperantistoj kaj de iliaj artikoloj en la tutlanda retejo “Mano
krastas”. LEA en Ci tiu retejo havas konstante funkciantan apartan rubrikon. Dum la
jaro en §i aperis pliaj 80 intervjuoj kaj artikoloj kaj entute §is nun aperis jam 195 tiaj
tekstoj el 32 urboj de Litovio. La agado datras. Niintencas publikigi ankorat kelkajn
dekojn de tiaspecaj publikajoj kaj surbaze de ili prepari kaj eldoni apartan libron. La
dua etapo de tiu projekto estos publikigo de biografioj de famaj forpasintaj Litoviaj
esperantistoj. En la sama retejo Ci-jare estis finpublikigita reta kurso de Esperanto.
Gi konsistas el 40 lecionoj, preparitaj de GraZina Opulskiené kaj Aida CizZikaite.

3. Litoviaj esperantistoj aktive alifis al la projekto-kampanjo de UEA kaj EEU
por antalienigi Esperanton en la Etiropa Unio kadre de la eliropunia Konferenco
pri la estonteco de Etiropo. Tiu kampanjo datiros §is marto 2022. Gis nun el 606
subtenoj de la projekto 32 estas de Litoviaj esperantistoj. Ni planas atingi ankorat
kelkajn dekojn. Ankalt ni laboros kun Litoviaj politikistoj kaj funkciuloj, kiuj membras
en speciala laborgrupo de la Etiropa Unio por laboro de tiu Konferenco.

4. Grava agaddirekto estas la intensa prepari§o al la 56aj Baltiaj Esperanto-
Tagoj (BET-56), kiuj okazos en Klajpedo la 9-17an de julio 2022. Ni jam havas pli
ol cent aligintojn el 18 landoj. Ni celas atingi 500 partoprenantojn el 30-40 landoj.
La aktualigataj informoj pri €i tiu grava evento estas troveblaj en la retejo de BET-56
kaj en speciala rubriko en la novajretejo La Ondo de Esperanto.

En la raporto estis menciitaj kelkaj pliaj agadoj, ekzemple:

Krom diversaj publikajoj pri Esperanto en la Litovia reta kaj papera gazetaro
grandan informan signifon havis vasta informado pri la romano Vojago de Rugilé
Audeniené. Altune la adtorino pro sia romano ricevis la premion Liudas Dovydén-
as, kiun €iujare atribuas Asocio de Litoviaj verkistoj pro la plej aktuala romano. La
premio estas 5000 eliroj.

Enlalibro de Juozas Kundrotas Knygos adra prila unua privata nuntempa eldon-
ejo en Kalino Ryto varpas tuta €apitro estas dedi€ita al kunlaboro de €i tiu eldonejo
kun LEA, lat kies rekomendo Ryto varpas eldonis 12 librojn en kaj pri Esperanto.

Senpere antal la kongreso de LEA aperis la libro BIb/IOgI’aijOS rodykle (Biblio-
grafia indikilo) de la elstara litova esperantisto Vytautas Silas. Gi entenas liajn pub-
likajojn dum 1961-2017.

La litova esperantisto Antanas Vaitkevi€ius dum kelkaj jaroj €iumonate publik-
igas tradukojn de litova literaturo en la bitrevuo Turka Stelo. Ci-jare en la sama
revuo siajn humurajojn komencis aperigi ankati Laimundas Abromas.

Malgrat la pandemio ankat Ci-jare okazis jam la 14a seminario de Litoviajjurnal-
istoj-esperantistoj en AukStadvaris.

En julio eklaboris nova respondeca sekretario de LEA Asta Nastaraviciaté, kiun
la kongreso konfirmis en tiu posteno.

Fine de la kongreso estis gratulitaj la jubileulinoj Emilija Rapkeviciate, Vaidiluté
Martuzeviciené kaj Tatjana Siliene.

Post la kongreso dum la Zamenhof-Tagoj 2021 la €efa programero estis la pre-
lego de Vytalitas Silas “Esperanto-poetoj kaj elstaraj versfarantoj de Litova tero”.
Gin variigis deklamado de kelkaj versajoj de tiuj poetoj kaj versfarantoj fare de
Nijolé Zambaité kaj Inita Tamositniené. Sekvis tre detala prezento de la sekvont-
jara BET-56 en Klajpedo.

Funkciis ri€a libroservo kaj aliaj gi€etoj. Pluraj personoj alifis al BET-56.

Fine de la programo por €iuj estis prezentita koncerto de la poeto kaj bardo
Edmundas Janusaitis.

La jaron ni finas plenaj je optimismo kaj espero pri la sekva pli rezultodona kaj
enhavori€a jaro.

Povilas Jegorovas
prezidanto de Litova Esperanto-Asocio

Afriko. La asocio Nova Familio, aganta en Goma (Demokratia Respubliko Kongo)
la 19an de decembro festis la Zamenhof-tagon kun la prizorgataj georfoj. La parto-
prenantoj kunmangis, dancis kaj fine faris grupfoton.

Montrealo: Ne-Zoom-a Zam-Festo!

“Mi ne povas kredi, ke jam pasis preskat du jaroj ekde nia lasta €eesta festo €i tie!”
— mi pensis irante al la restoracio “Resto Végo”, nia kutima Esperanto-kunvenejo.
Nia lasta renkontio en §i devintus okazi la 13an de marto 2020... Mi ne devas diri
al vi, kio okazis poste...

La Montrealaj Zamenhof-festoj en la antalKOVIMa tempo estis famaj tra Kana-
do — kelkdeko da homoj el Montrealo kaj la regiono, kaj sufice ofte e€ kelkaj “honoraj
montrealanoj” — vizitantoj de apudaj Statoj en Usono! Preskat €iam estis muziko —
ofte viva — prezentajoj, kunkantado kaj multe da rido. La virtualaj kunvenoj estis tre
sukcesaj komence — sed mi sentas, ke iom post iom homoj komencis lacigi de ili,
kaj ke la retaj kunvenoj neniam vere anstatadis la realajn renkonti§ojn Montreale.

Ni estis 16 al 20, se oni enkalkulas la plu§ajn bestojn kaj la portreton de Za-
menhof. Tamen, lal mi, tute bela nombro, konsiderante, ke ankorau ne Ciuj el ni
estas komfortaj renkontigi grupe, e€ se la restoracioj en Kebekio sekvas striktajn
KOVIM-protokolojn: ekzemple, vi devas montri la vakcin-pasporton por eniri, oni
sidas pli dise ol antatie (ne pli ol 10 homoj €irkati unu tablo), kaj ankal konsiderante,
ke multaj devas resti hejme €ar estis kazo de KOVIM por iu, kiun oni kontaktis en
lernejo, laborejo kip. Kaj eble kelkaj aliaj simple “elfalis” el la kutimo kunveni. Do, e€
se nia Zamenhof-festo estis modesta lati niaj antatiaj “antatikovimaj” normoj, por mi
persone §i sentigis kiel festego de amikeco, plej granda kaj mirinda, e€ se ni devis
iom alkutimigi ne brakumi kaj ne kis-saluti amikojn.

Ni starigis la tablon por la fre§aj eldonoj de ESK — kaj tiajn ni havas multajn! Estis




tri libroj, kiujn ni preparis por la UK-2020: klasika rakonto el Franca Kanado Maria
Chapdelaine de Louis Hémon tradukita de Trefleo Mercier. Plus, la du libroj freSe
verkitaj de du: Besta Verbaro de Normando Fleury (€u vi sciis, ke krom la vorto
“krokodili” nia lingvo havas ankau aliajn bestajn verbojn — ekzemple, kangurui?), kaj
la €armaj rakontoj pri birdoj kaj Esperanto-vojagoj: Birdoj en Nia Korto de Zdravka
Metz. Pluraj el tiuj libroj (kaj €iuj lotumitaj KD-0j!) malaperis!

La distra programo komencigis per la prezento de tri libroj de bonega Esperan-
to-verkisto Sten Johansson fare de Normando Fleury, la prezidanto de la LKK, kiu
ankau afable disponigis la librojn al €iuj, kiuj volis ilin legi. La tor€on transprenis
Minjo Renaud, kiu bonege legis poemon de Kalocsay. Sekvis rakonto de Fran-
cisko Lorrain (redaktoro de la lasta eldono de La Eta Princo) pri persono, kiu logis
en flughaveno, timante reveni hejmen pro la koronviruso — estis, fakte, tute vera
historio! Poste Zdravka Metz (respondeculino pri ekskursoj de la LKK) parolis pri,
eble, la plej fama verkisto el Danio, Andersen, kaj la imponega dikvoluma tra-
duko de ligj fabeloj en Esperanto. La esperantistaro aplaldis kaj ridegis, kiam Gar-
ry Evans, LKK-kasisto, majstre aktoris kun botelo da vino la faman poemon de
William Auld Ebrio (spektebla €e https://www.facebook.com/EsperantoQuebec/
videos/877846016257178).

Poste Francois Bolduc, kongresa kuracisto por la Montreala UK kaj agema Mont-
reala aktivulo, prezentis du bonegajn projektojn: la jusan koncerton en Esperanto
de la fama kebekia muzikisto kaj nova esperantisto Yves Desrosiers, sponsoritan
de INK kaj donacitan al €iuj membroj de UEA, kaj INK mem: Internacian Novelo-
Konkurson. INK estas inter plej sukcesaj novaj internaciaj projektoj en Esperantujo,
iniciatita de kebekianoj por la UK-2020 kaj lan€ita en 2020 por instigi homojn verki.
La temo por 2020 estis “KOVIM-19: Kiel §i Sangis nin” (la temo estis, efektive,
proponita de mi mem kaj elektita per reta vo€donado). Oni riceivs sepdekon da
noveloj en la unua eldono de la konkurso, plus preskail dudekon da nekonkursantaj
noveloj. INK, cetere, jam preparas sian duan eldonon kaj tenas intereson de Ciuj
per iumonataj atelieroj de Bobelarto https://bobelarto.ink/.

Mi mem dadirigis la temon de INK, leginte unu el siaj nekonkursantaj noveloj:
la amuzan mikronovelon Faruno (temas pri la frua tempo de KOVIM, kiam el la
vendejoj malaperis kelkaj bazaj eroj kaj tio memorigis al mi la tempon de peres-
trojko en mia naskiglando). Por la sekva ero mi devis transformi min per la surmeto
de malnoveca tukokravato kaj €apelo, kaj farigi S-ro William Mann el Britio, kiu
akompanis Zamenhof-on dum lia longa Nord-Amerika Odiseado, kiam li vizitis nian
kontinenton por la Sesa Internacia Kongreso de Esperanto. Cu vi scias, ke dum tiu
vojago li vizitis Montrealon, la urbon de la UK-20227? "William” ekscite parolis pri la
vojago kaj e€ prenis demandojn pri §i de la atiskultantoj! Mi enamigis al s-ro Mann,

Igu amiko de “La Ondo de Esperanto”!

legante lian raporton pri la vojago en 1910, kiu aperis en La Brita Esperantisto. Nun
mi verkas teatrajon, kiu bazigas sur tiu Ci rakonto.

Ni finis la vesperon per iom da kantado — €ar kiu Zamenhof-festo eblas sen kant-
ado? Ni kantis la montrealigitan version de Adeste Fideles kaj, kompreneble, La
Esperon. Mi ne registris nian kantadon — €ar kiel diris unu el la partoprenantoj, jen
la §ojo de la Eeestaj kunvenoj — ne €io estas registrita kaj sur la ekrano!

Mi revenis hejmen laca kaj feli€a, revidinte tiom da karaj geamikoj. Mi ege espe-
ras ke la situacio permesos al ni dalre kunveni €eeste — ni dezirus tion fari dufoje
monate: unu fojon €eeste kaj alian fojon virtuale tra 2022. Kaj ni esperas, ke la UK
2022, same kiel tiu €i unua €eesta Zamenhof-festo ekde KOVIM, estos aparta kaj
sukcesa, €ar ni ja €iuj tiom sopiras finfine revidi niajn amikojn ne nur sur ekrano,
sed reale, en Montrealo!

Jenja Amis

La lingvo de unueco - Zamenhofa Tago 2021

Okaze de la naski§tago de L. Zamenhof, la iniciatoro de Esperanto, ni demandis al
homoj de la tuta mondo pri la signifo de unueco hodial kaj pri la rolo de Esperanto
en §i. Spektu la filmeton Kio estas por vi unueco? https://youtu.be/kv-r3y99e74 kaj
helpu nin disvastigi gin!

I§u parto de nia tutmonda komunumo kaj subtenu la junularan Esperanto-mov-
adon per membri§o en TEJO: https://www.tejo.org/

Lal www.tejo.org

ESPERANTO
» LALINGVO DE UNUECO

ZAMENHOFA TAGO 2021

i

Moskvanoj festas Zamenhof-Tagon

La 13an de decembro Arina Osipova kaj Oleg Cajka organizis en sia oficejo (“Lin-
gvo Connect”) festan vesperon okaze de la Zamenhof-Tago. Venis maksimuma
kvanto da homoj por komforte disloki§i en la ejo: deko da konataj esperantistoj,
gastino el Germanio, kelkaj bone parolantaj gejunuloj kaj du komencanto.

La programon komencis Nikolao Gudskov per sia 15-minuta prelego “Zamenhof
kiel politika pensulo” pri la Zamenhofa artikolo “Post la granda milito. Letero al
diplomatoj”. La temo estas grava kaj aktuala: §i direktas nin al la Deklaracio pri ho-
maj rajtoj, dokumento kiu evoluigas la homaranismajn ideojn de nia Majstro. Poste
Nikolao laltlegis du novajn novjarajn poemojn de Klara llutovi€.

Sekvis pailizo por frandi regalajojn, preparitajn de la mastroj, kaj interparoli. Svet-
lana Smetanina okazigis tradician festan alkcion kun malalta starta prezo por €iuj
lotajoj (100 rubloj), inter kiuj estis sufi€e utilaj libroj. La €efaj gajnintoj estis la novicoj.

La plej distra kaj samtempe kleriga parto de la kunveno estis la kvizo pri Za-
menhof, kiun preparis kaj gvidis Arina kaj Oleg. Dank’ al §i ni eksciis, ekzemple, ke
Zamenhof naskigis jatide. La demandoj estis kro€itaj al bombonoj kaj €iu respond-
into ricevis bildkarton kun foto de Zamenhof. La kunveno finigis per kantado de Oleg
Cajka kaj Mikaelo Povorin, al kiu aligis ¢iuj partoprenantoj, inkluzive la novulojn.

Dankon al la mastroj pro la bonega festo!

Irina Gonarova

Konatigu kun Aloyzas Gudavicius

Ekde oktobro en la novajretejo La Ondo de Esperanto
estas prezentataj personoj, kiuj kontribuos al la programo
de la 56aj Baltiaj Esperanto-Tagoj (BET-56), kiuj okazos
la 9-17an de julio 2022 en Klajpedo (Litovio). La unua
prezentato estis profesoro Aloyzas Gudavicius el Siauliai.

Aloyzas Gudavi€ius naskifis en 1940. Li doktorigis
en 1970 kaj habilitigis en 1990. Dum 1991-97 li estis
rektoro de la Siauliai-a Universitato, kaj dum 1998-2007 —
prezidanto de la universitata senato. Liaj €efaj lingvistikaj
esplorkampoj estas semantiko kaj etnolingvistiko, pri kiuj
li publikigis multajn artikolojn en litovaj kaj eksterlandaj sciencaj eldonajoj, |nkIu2|ve
de la monografioj Kompara semantiko de la litova kaj rusa lingvoj (1985, en la rusa),
Etnolingvistiko (2000, 2009, en la litova), Kompara semantiko (2007, en la litova).
En 2012-14 prof. GudaviCius gvidis la sciencan projekton pri koncepta metaforo-
logio, kies €efa rezulto estis vortaro de konceptaj metaforoj en publika diskurso
(2014). Ekde 1994 li estis organizanto de internaciaj konferencoj “Mondaspekto
en la lingvo” kaj Eefredaktoro de la scienca revuo Filologija. Gis 2018 li laboris kiel
profesoro en la katedro pri fremdaj lingvoj, instruis kurson de etnolingvistiko kaj
praktikan kurson de la pola lingvo, en la doktoranta studprogramo li gvidis kurson
de leksika semantiko. En 2012 li ifis Honora Civitano de la urbo Siauliai.

Aloyzas Gudavicius lernis Esperanton en la studenta ago kaj partoprenis en
BET-0j kaj aliaj esperantistaj renkontigoj kaj kongresoj. Dum pluraj jaroj li estis
vicprezidanto de Litova Esperanto-Asocio. Kelkfoje li gvidis liberelekteblan kurson
pri interlingvistiko en magistrigaj filologiaj studprogramoj. En 2002 aperis lia litov-
lingva libro Enkonduko en interlingvistikon por studentoj kaj por pli vasta rondo de
interesi§antoj. En 2005 li estis rektoro de la Internacia Kongresa Universitato dum
la 90a Universala Kongreso de Esperanto en Vilno. En 2009 prof. Gudavicius pro
sigj interlingvistikaj meritoj ricevis la internacian premion Academicus Ariste.

En BET-56 Aloyzas GudaviCius gvidos la kurson de la litovaj lingvo kaj kulturo.
Kursanoj konatigos kun fundamentoj de la litova lingvo (fonetiko, leksiko, grama-
tiko), lernos bazajn litovajn vortojn kaj la plej oftajn €iutagajn esprimojn. Samtempe
oni priparolos la plej gravajn trajtojn de la litovaj historio kaj kulturo.

Gi estas demonstra versio de la 136-pada decembra Ondo. Por legi
la tutan gazeton oni devas aboni gin. La jarabono kostas nur 15 etirojn.

Pli detale pri la aboneblo de La Ondo de Esperanto legu en nia retejo:
https://esperanto-ondo.ru/Lo-abon.htm

La 2an de oktobro 2021 en Tjumeno geedzigis Maria Lisandra
Gonzalez Hurtado kaj Stanislav Belov. Ni deziras al la nova
internacia paro felican kaj longan vivon, kaj esperas, ke nia
redakciano Stanislav datire kontribuos al “La Ondo” per siaj
interesaj kaj bonege legataj artikoloj!



Bonvenon al Armenio:
sugestoj por vojagantoj

La pandemio rompis la kutiman vivmanieron, inkluzive la tradiciajn turismajn itine-
rojn. Sed tio estas bona §anco por viziti novajn lokojn, pri kiuj vi apenat e¢ ekpen-
sus antalie. Inter ili sendube estas Armenio — antikva lando kun bela naturo kaj
unika kultura heredajo. Kaj §i plu akceptas eksterlandajn vizitantojn! Mi vizitis §in
fine de 2021 kun mia familio kaj pretas doni kelkajn praktikajn sugestojn.

Kiel eniri

Armenio trovifas en Suda Katkazio, €irkadita de Turkio, Kartvelio, Azerbajgano kaj
Irano. Oni povas veni surtere (el Kartvelio all Irano) au per aviadilo. La limoj kun
Azerbajgano kaj Turkio estas fermitaj jam preskadi tridek jarojn. Ce alveno necesas
prezenti negativan kronvirusan teston faritan ene de 72 horoj at atestilon pri komp-
leta vakcinado. La dokumentoj devas esti en la armena, angla au rusa. Vizoj por
civitanoj de multaj landoj riceveblas en elektronika formo. Sed zorgu pri tio anticipe
— aran@ado de vizoj €e la alveno estis €esigita pro la pandemio!

Hor Virap kaj Ararato (MrAndrew47, https://commons.wikimedia.org/w/index.php?curid=2375507)




Kion kunpreni

Armenio estas sufi€e moderna lando, kvankam subevoluinta kompare al Ruslando
kaj Elropo. Plejparton de necesajoj oni povas aleti surloke, ja vendejoj abundas
kaj funkcias same kiel en Ruslando — de matene §is vespere, sen palizoj kaj ripoz-
tagoj. Akcepteblas Ciuj €efaj bankokartoj, bankmasinoj abundas, sed plejparte iom
arkaikaj — senkontaktaj aparatoj malmultas, do necesas enigi la karton.

Ankal apotekoj abundas, plejparton de kuraciloj oni povas aceti sen preskribo;.
Tamen se vi bezonas ion specifan kaj vive gravan, prefere kunportu tion, €ar multaj
kuraciloj simple ne estas atestitaj por loka merkato, kaj iujn lokaj farmaciistoj tute
ne konas, dum iliaj similajoj mankas (ni spertis tion). Kuraciloj plejparte venas el
Ruslando, do ili havas priskribojn en la rusa.

Sekureco

En januaro 2021 la magazino Global Finance publikigis rangoliston de landoj rilate
sekurecon. Armenio okupis la 62an lokon (Usono — la 65an, Ruslando — la 108an).
Dum tri semajnoj ni vagadis en tiu €i lando, vizitante diversajn lokojn, kaj neniam
spertis iujn problemojn tiukampe. En la centro de Erevano polico abundegas, polic-
altoj staras je okulvida distanco, kaj patroloj dejoras Ciupase.

La politika situacio estas malstabila, sed tio apenat endangerigas vizitantojn.
Dufoje ni €eestis kontralregistarajn manifestaciojn — ni fotis, filmis kaj adskultis
oratorojn. Neniu el la protestantoj atentis nin, nek policanojn, kiuj dense Cirkatias
tiajn lokojn.

Ce limo kun Azerbajgano foje okazas interpafado, sed temas pri interpusigoj
de militistoj en montaro, apenal atidebla e€ en apudaj setlejoj. En plej milite vund-
eblaj regionoj (lime de Azerbajgano kaj Turkio) estas deplojitaj ruslandaj militistoj
kaj limgardistoj, kio garantias, ke okazos neniu invado, nek gravaj Celimaj bataloj.

Lingva situacio

Preskal €iuj signajoj kaj surskriboj estas nur en la armena lingvo, nur foje en larusa
al angla. Pli maljuna generacio kaj edukitaj homoj bone parolas la rusan, gejunuloj
ofte kapablas interkomuniki@i nur armene, kvankam iuj bone konas ankat la rusan
kaj anglan. Taksiistoj kaj farmaciistoj sufiCe bone parolas ruse, same kiel pluraj aligj
homoj en la serva industrio.

Servoj
Funkcias eksterlandaj taksiaj servoj Yandex Go (Ruslando), DiDi (Cinio), Uber, do

oni povas uzi kutimajn aplikajojn kaj pagi per karto. Pagoj en vendejoj akcepteblas

per kartoj ali armenaj dramoj (1 usona dolaro = 490 armenaj dramoj), kiujn oni
povas aceti en monSangejoj al preni el bankmaSino. Mapoj de Yandex kaj Guglo
havas informojn pri pluraj mangejoj, muzeoj, vendejoj ktp, plejparte aktualajn. La
publika transporto estas subevoluinta kaj konsistas el busetoj, itineraj taksioj kaj
trolebusoj.

En Erevano funkcias metroo, kiu apenat rimarkeblas, €ar i konsistas el nur dek
stacioj, la lasta el kiuj estis konstruita en 1996. En la efurbo preskati €iam estas
trafikStopigoj, parkumi aliton malfacilas pro manko de liberaj lokoj. Soforoj stiras ne
tre akurate, trafikreguloj estas grandparte ignorataj.

Telefonio funkcias bone, plej popularaj estas la ruslandaj kompanioj MTS kaj
Beeline, kies SIM-kartojn oni povas aceti jam en la flughaveno Zvartnoc. Tele-
fonio kostas malmulte, kaj la poStelefona interreto funkcias bone. La kabla televido
proponas kelkcent kanalojn €efe en la armena kaj rusa. Eksterlandaj filmoj kaj
animaciajoj estas dublataj krom la ruslingvaj, kiuj estas dissendataj kun originala
sontrako.

Kion gustumi

Triopon de gustumendaj armenaj bongustajoj, lali mia opinio, konsistigas konjako,
lavaso kaj lokaj fruktajoj kiel ekzemple éuréhelo (miksajo de densigita frukta suko
kaj nuksoj metitaj sur Snuron).

La plej granda elekteblo de konjakoj estas en butiko de la fabriko “Ararat”. Tie oni
povas aceti ankal kelkajn speciojn de konjako, kiuj ne estas liverataj eksterlanden,
kaj por iuj el ili eblas printigi surloke etikedon kun lalplaa teksto, tuj surgluotan.
En Sjunika provinco granda elekteblo de vinoj kaj konjako haveblas en la vilago
Areni, kie loka fabriko produktas ambat drinkajojn kaj vendas ilin en butiko apud
sia impona stokejo.

Avinoj en bazaretoj €e turismaj lokoj proponas grandan varion da hejmfaritaj
frandajoj — de drinkajoj §is fruktajoj. Vojrande oni povas vidi virinojn, kiuj bakas
lavaSon en tandiroj — argilaj fornoj enfositaj subteren tiel, ke bakisto plongas tien
preskat tutkorpe por alglui jJusmodlitan flanon kaj post kelkdek sekundoj elpreni
gin. Fruktoj abundas kaj bongustas e€ vintre. La sola problemo estas, ke foje oni
ne scias pri kio temas, do necesas skani armenan etikedon per maSintradukilo at
pene interkomprenidi kun lokanoj, seréante similajon en lingvo konata al ili.

Gi estas demonstra versio de la 136-pada decembra Ondo. Por legi
la tutan gazeton oni devas aboni gin. La jarabono kostas nur 15 etirojn.

Pli detale pri la aboneblo de La Ondo de Esperanto legu en nia retejo:
https://esperanto-ondo.ru/Lo-abon.htm

De kie fontos la nova movado?

de lan Fantom

Stanislav Belov en sia artikolo “Disi@i por kunigi: Meditoj
de nemovadano pri la estonteco de la Esperanto-movado”
(La Ondo de Esperanto, 2021, Ne3, p. 46-51) realece pri-
skribas la veran staton de la huntempa Esperanto-agado.
Ankal mi nuntempe konsideras min nemovadano, simple
pro tio, ke ne plu ekzistas Esperanto-movado. Mi aligis al
UEA kaj al mia landa asocio en 1962 kiel juna, entuzia-
sma movadano, kiam ambat organizajoj estis plene okupataj pri la antatienigo de
la lingvo, kaj pli grave de la ekzistokialo de la lingvo — la tielnomata “interna ideo”.

Mi gvidis la informadon de la landa asocio en la fruaj sepdekaj jaroj, kiam mia
teamo atingis plimultan subtenon por Esperanto en la elektita €ambro de la brita
parlamento. Ene de tri jaroj ni triobligis la nombron de gazetaraj artikoloj, kiuj men-
ciis Esperanton, §is 985, kaj tio sekvis sukcesan jaron de la UK en Londono en
1971, en kiu mi gvidis la kongresan informadon. Mi ofte utiligis la bultenojn de la
Internacia Gazetara Servo de UEA, celitajn por uzo de la informistoj en la landaj
asocioj. Tiuj eventoj demonstris la kernan rolon kiun devus havi la landaj asocioj en
la akceptigo de Esperanto, kaj la eblecojn kiuj estis malfermaj al ili.

Do kio okazis intertempe al la movado?

Nova Epoko, Nova Pensado

En 1999 kaj 2000 mi prelegis kaj verkis pri la temo “Nova Epoko, Nova Pensado”.
Esence mi diris, ke ne gravas al mi, se la membro-nombroj malkreskas, kondice ke
restas la gustaj membroj. En la nova epoko eblos esperantumi sen la Esperanto-
asocioj. Ju pli da homoj volas uzi Esperanton pro ties utilo des pli bone, sed para-
lele kun tio plii§os la eblecoj por varbi aktivajn movadanojn, kiuj volas premagadi
por enkonduki §eneralan instruadon de Esperanto en la lernejoj. Tamen tio, kion
mi tiutempe vidis en mia landa asocio, estis la malo; la nombroj malkreskis datire
jam ok jarojn, kaj tiuj kiuj forlasas estas generale la plej entuziasmaj movadano;. lli
senrevigis pro la kreskanta burokrateco kiu transprenis la asocion.

Mi metis la tezon, ke al la Esperanto-asocioj povos ekspluati la novajn ebl-
ecojn kiuj aperas, al ili povos esence ignori ilin. Mi montris, kiel ili povos uzi la
Interreton por antalienigi siajn celojn, kaj e€ montris, kiel ili povus per tio gajni
amasan subtenon de ordinaraj homoj, kiuj simpatias kun la celoj sed ne volas tro
enplektigi. Tiuj eblecoj nuntempe estas evidentaj. Se ili ignoros tiujn eblecojn ili

velkos. Miaj prelegoj €e la Brita Kongreso en 1999 kaj en la Londona Esperanto-
Klubo en la komenco de 2000 estis entuziasme akceptitaj de preskat €iuj. Tamen
mi rimarkis en la kongresa prelego, ke la Prezidanto de la landa asocio aspektis
videble enuita. En la sama kongreso la gvidanto de la Publica Komitato anoncis,
ke ili ne plu traktos kun la Esperanta Parlamenta Grupo, €ar ili estas registrita
bonfara organizajo kaj ne rajtas okupigi pri politiko. Mi plendis al la Prezidanto,
kiu gentile respondis, sed faris nenion. Tiel la parlamenta grupo, kiun ni starigis
en 1972 estis mortigita.

En 2006 mi estis la celo de personaj atakoj fare de gvidantoj de la Estraro de
la landa asocio, kaj tiuj aperis sur la pagoj de ilia gazeto EAB Update. Tamen la
vortumon oni devas zorge legi por kompreni, ke la afero ne estis tia, kian oni povus
unue supozi. Dum la antatia jaro mi mem estis membro de la Estraro, kaj la rolo kiun
ili donis al mi — sendiskute — estis esplori pri la falado de la membronombroj dum la
pasintaj jaroj. Tion mi diligente faris, sed mi estis edukita en fiziko, kaj mi sciis provi
ne influi la situacion, kiun mi samtempe provas observi. Pro tio mi ne parolis pri
miaj eltrovajoj dum la esploroj. Mi ne nur observis la homojn, sed mi ankal detale
studis kaj dokumentis €iujn protokolerojn por la antaliaj 15 jaroj. En unu kunveno,
la Kasisto (Estrarano pri Financoj) demandis, €u ni reregistrigu sub la DatumPro-
tekta Akto, kiam Sajne tio ne necesas por membrara asocio. Mi demandis, kial ni
registrigis en la komenco. Tiam komencigis la piroteknikajoj; neniu el ili sciis, ke mi
jam vidis la protokoleron pri la origina decido kaj memoris gin en tiu kunveno. “Car
oni diris al ni, ke ni devas”, — 8i respondis, persiste. “Tion ne diras la protokolo”, —
mi respondis. Aliaj intervenis por kulpigi min pri “konduto”. La afero datris dum la
cetero de mia €eesto en la Estraro, kreséendante gis kulmino en la lasta